Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 18fed o Ragfyr 2012, yn Y Sefydliad Coffa, Llanrug.
1. Croesawodd y Cadeirydd bawb i’r cyfarfod.
Yn bresennol: Cyngh. Hefin Jones (HJ), Cyngh. Avril Jones (AJ), Cyngh. Meirwen Lloyd (ML), Cyngh. Meryl Green (MG), Cyngh. Nan Humphreys (NH), Cyngh. Clifford Williams (CW), Cyngh. Richard Robinson (RR), Cyngh. Berwyn Jones (BeJ) ac Emma Williams (clerc).
Ymddiheuriadau:. Cyngh. Delyth Tomos (DT), Cyngh. Eryl Roberts (ER), Cyngh. Brian Jones (BJ), Cyngh. Dylan Jones (DJ) a’r Cyngh. Rhian Thomas (RhT),
2.
Datgan Buddiant Personol: Am ddatgelu buddiannau fel maent yn codi. 
3.
Cadarnhau Cofnodion: Cadarnhawyd cofnodion Tachwedd ond dywedwyd fod yn rhaid ymestyn pwynt 14.3 i gynnwys bod sbwriel yn o gystal a phlanhygion yn dod drosodd o dir Parc Brynteg.
4.
Materion yn codi o’r cofnodion: Aethpwyd trwy’r cofnodion a gwnaethpwyd y sylwadau canlynol:

· Dywedodd y Clerc ei bod wedi dechrau cadw cofnod o bob math o gyfathrebu rhwng y Cyngor a chyrff eraill ac y byddai yn dod a chopi cyfredol gyda hi i bob cyfarfod o hyn allan. 
· Trafodwyd penderfyniad Cyngor Gwynedd i ganiatau preswylwyr i aros ym mharc carafannau Brynteg am ddeuddeg mis. Penderfynwyd y byddai HJ yn trafod hyn gyda Chymdeithas yr Iaith.
· Aethpwyd ymlaen i drafod y ‘dympio’ sydd yn digwydd o dan y maes golff o barc Brynteg a bod y broblem wedi mynd yn llawer gwaeth yn dilyn y glaw mawr a gafwyd yn ddiweddar. Dywedodd HJ ei fod ef a RR wedi ymweld â’r safle yn ddiweddar a’u bod hwy yn bryderus iawn am ddiogelwch y safle gyda dŵr yn llifo dros y wal sydd dros with troedfedd o uchder mewn mannau. Datganwyd pryder am ddiogelwch defnyddiwyr y llwybr cyhoeddus cyfagos, felly penderfynwyd cysylltu gyda Swyddog Llwybrau Cyngor Gwynedd. 

Aethpwyd ymlaen i ychwanegu fod HJ wedi gofyn wrth BJ am ymchwilio i fewn i hyn a bod RR wedi nodi’r pryderon mewn llythyr iddo. Roedd rhain yn cynnwys y canlynol: Pa fath o wastraff sydd yn cael ei daflu? A fyddai’r gwastraff yn llygru nentydd gerllaw? Pryder bod y wal yn uwch na wal derfyn gyda llwybr cyhoeddus a bod defaid yn dod drosodd o Brynteg ac yn pori ar borfa ffermwr cyfagos. Dywedodd HJ y byddai yn cysylltu gyda BJ ac yn gofyn wrtho am ymweld â’r safle, gan gynnwys llwybr rhif 24. 
· Datganwyd pryder nad oedd trigolion Cwm y Glo byth wedi cael ail gyfarfod cyhoeddus am sefyllfa parcio yn y pentref. Penderfynwyd dilyn hyn i fyny gyda’r swyddogion a oedd wedi addo ail gyfarfod sef Mr Dafydd Williams a Mr Iwan Trefor. Dywedodd HJ y byddai ef yn crybwyll hyn wrth BJ pan y byddai yn ei weld hefyd.
· Dywedwyd fod NH, CW a HJ wedi ceisio cael coeden Nadolig i bentref Llanrug. Roedd perchenog y gweithdy Cerrig Beddi wedi cytuno i roi’r goeden yno ac i ddarparu trydan i’r goleuadau ond cafwyd problemau wedyn i gael coeden digon mawr mewn cyfnod byr o amser. Roedd y broses llawer anoddach na thybiwyd yn wreiddiol, felly penderfynwyd peidio a chael coeden eleni ond y byddai coeden yn ceisio cael ei gosod y Nadolig nesaf wedi mwy o waith ymchwil.  
5.  Cae Chwarae Cwm y Glo: Dim.
6.  Caeau chwarae Llanrug: Nant y Glyn a Glanmeolyn: Trafodwyd cais Celtic Souza i osod pibellau o dan gae chwarae Glanmoelyn ar gyfer y tai sydd yn cael eu hadeiladu ar safle yr Hen Ysgol. Dywedodd ML y byddai hi yn bryderus iawn am ganiatau i hyn ddigwydd gan mai pwll oedd yno yn wreiddiol ac nad oedd neb yn gwybod beth a fyddai oblygiadau distyrbio’r tir yn enwedig gan fod mwy o ddŵr nac erioed yn y caeau cyfagos yn dilyn y glaw diweddar. Dangosodd HJ y cynllun diweddaraf ac aethpwyd ymlaen i drafod y cais mewn mwy o fanylder. Oherwydd ansicrwydd oblygiadau codi’r tir, diogelwch y plant yn ystod cyfnod gwneud y gwaith ac anfodlondeb i godi y tarmac sydd o dan y cyfarpar chwarae, penderfynwyd gwrthod y cais ac nad oedd angen rhoi rhesymau i’r cwmni.
Dywedwyd fod HJ, ER a ML wedi bod yn Glanmoelyn i weld faint o waith sydd angen ei wneud i docio’r coed yno. Penderfynwyd bod angen tocio sawl coeden ac y byddai’r Cyngor yn gofyn am bris gan Mr Pat McGuinness a Mr Dafydd Owen am y gwaith. 

Tra ar y safle, edrychodd y tri ar y ffôs a’r cae cyfagos yn dilyn y glaw. Nid oedd lefel y dŵr i weld yn peri gofid felly penderfynwyd i beidio a gwneud dim yno.
7. Llwybrau Cyhoeddus: Dim yn ychwanegol i lwybr 24 a nodwyd ym mhwynt 4 uchod.

8. Glanhau pentrefi Llanrug a Cwm y Glo: Dywedwyd nad oedd Ysgol Brynrefail wedi cysylltu ymhellach am helpu gyda phrosiectau i lanhau’r ardal. 
9. Cynllunio:


(a) Ceisiadau o’r newydd:

· C12/1568/23/LL: Addasu adeilad gwag i 3 uned wyliau a mannau parcio – The Old School, Caeathro: Dim Gwrthwynebiad ond yn bryderus am draffig a fyddai yn dod yn syth ar y ffordd sydd eisioes yn ffordd gyflym iawn.
    (b)
Ceisiadau blaenorol:
· C12/1426/23/LL: Estyniad ochr ar gyfer person anabl – 21 Rhos Rug, Llanrug: Caniatawyd gyda amodau.
· C12/1358/23/LL: Cais i godi estyniad ochr i wella adnoddau i berson anabl – Llys Eryri, Ffordd yr Orsaf, Llanrug: Caniatawyd gyda amodau.
· C12/1397/23/LL: Cais i godi estyniad deulawr i’r cefn – 6 Trevor Terrace, Ceunant, Llanrug: Caniatawyd gyda amodau.
· C12/1325/23/LL: Cais i adeiladu estyniad deulawr yn y cefn – Llys Dorfil, Ffordd yr Orsaf, Llanrug: Caniatawyd gyda amodau
· C12/1321/23/LL: Cais i ddymchwel y modurdy/gweithdy presennol a chodi tŷ deulawr – cynllun diwygiedig i gais rhif C12/0545/23/LL, The Poplars, Llanrug. Caniatawyd gyda amodau
· C12/1341/23/LL: Cais i adeiladu estyniad lolfa aur – Hendy, Ceunant, Llanrug. Caniatawyd gyda amodau.
· C12/1329/23/LL: Diddymu rhwymedigaeth cynllunio – Tan y Buarth, Ffordd Minffordd, Llanrug. Caniatawyd yn ddi-amod.
· C12/0891/23/LL: Cais i adeiladu 10 tŷ, cylchfan, ffordd newydd a gwaith is-adeiladedd – Ffordd Llanberis, Llanrug. Caniatawyd gyda amodau.
10.
Cyllideb:
(a)Taliadau:
TWE Ebrill i Mehefin

101068                        £355.00

TWE Gorffennaf i Medi
101069
            £362.00

DW Lewis


101070

£200.00

Hacker Young


101071

£342.00

Menter Fachwen

101072

£456.00









                     £1,715.00

(b)Derbyniadau: 
Incwm Angladdau £Dim.

    (c) Ceisiadau am gymorth ariannol: 
Cylch Meithrin Llanrug – Penderfynwyd i      gyfrannu £700 yn unol â’r gyllideb.
     11.
Y Fynwent:  
(a) Diogelwch: Dywedodd HJ ei fod wedi cael gair gyda gweithwyr y cwmni Cerrig Beddi am osod rhodiau ar y cerrig yn y fynwent. Roeddent hwy wedi cadarnhau eu bod nhw yn gosod y rhodiau hyn ers 2002 ond nad oeddynt yn gwbl hyderus fod pob cwmni arall yn gwneud yr un peth. Roeddent hwy wedi dweud y byddent yn fodlon gwneud archwiliad answyddogol o’r cerrig sydd yn y fynwent er mwyn cael gweld pa gerrig oedd ddim yn sefydlog, ond na fyddent yn cymryd unrhyw gyfrifoldeb am unrhyw gerrig a fyddai yn disgyn ayyb. Cytunwyd i ofyn wrthynt am wneud yr archwiliad answyddogol hwn. 
(b) Cyffredinol: Dim.
(c)  Incwm Angladdau: £Dim
12. Heddlu: Dim. 
13.
Materion gan y Cynghorwyr:    
· Penderfynwyd gofyn wrth Cyngor Gwynedd am gyfyngu’r parcio yn y maes parcio ger Ystorfa Llanrug i arhosiad byr yn unig. Dywedodd y Clerc ei bod wedi cael llythyr terfynol i dalu biliau am y maes parcio ond heb dderbyn yr anfonebau gwreiddiol. Dywedodd y byddai yn cysylltu gyda’r Cyngor i drafod y sefyllfa ac i ddarganfod beth yn union oedd yn cael ei anfonebu.
· Dywedodd HJ fod ER wedi gwneud cais i’r Cyngor gyfrannu tuag at fyrddau newydd i Hafan Elan. Dywedodd y Clerc ei bod yn credu fod posibilrwydd i’r cyfraniad ddod o hen gyfrif CCLA elusen ‘Llanrug Poor House’ ac y byddai yn ymchwilio i hyn. Cytunwyd mewn egwyddor i gyfrannu ond y byddai’r Cynghorwyr yn cael mwy o wybodaeth am y defnydd a fyddai yn cael ei wneud o’r byrddau gan ER.
· Dywedodd CW fod Cyngor Gwynedd wedi cytuno i dorri llwyni Nant y Glyn sydd yn tyfu drosodd ar balmant Ffordd Llanberis fel eithriad.

15.
     Gohebiaeth:

(a)
Oddi wrth Cyngor Gwynedd:

· Priffyrdd a Bwrdeistrefol: Ymgynghoriad gorchmynion rheoli cŵn ar gyfer traethau: Er gwybodaeth yn unig.

· Adran Rheoleiddio: Ymgynghoriad Cyhoeddus – Canllawiau Cynllunio Atodol Ynni Gwyn tar y Tir: Aeth NH a chopi gyda hi.

· Gwasanaeth Trethi: Dwy anfoneb am gynnal maes parcio ger Ystorfa Llanrug £87.74 a £23.66 – gweler uchod.
(b)
Eraill:

(i)
Un Llais Cymru – Cyfarfod nesaf 16eg o Ionawr, Ystafell Peblig am 7 o’r gloch.

(ii)
Cynulliad Cenedlaethol Cymru – Ymgynghoriad ar y bil Llywodraeth Leol.

(iii)
Cyngor Iechyd Cymuned – Gwybodaeth i gynghorau ar newidiadau i’r gwasanaeth: Dywedodd ML y byddai yn edrych arno ac yn ei drafod gyda ER.
16.    Materion Eraill: 
· Ethol Aelod newydd: Dywedodd AJ ei bod wedi holi dau berson ond nad oeddynt yn fodlon dod yn Gynghorwyr. Roedd ganddi fwy o syniadau a dywedodd y byddai yn ceisio gofyn wrthynt hwy erbyn y cyfarfod nesaf. Penderfynwyd rhoi hysbyseb yn yr Eco yn gyntaf.
· Penderfynwyd prynu cyfrifiadur newydd i’r Cyngor gan fod problemau gyda’r cyfrifiadur. Awdurdodwyd taliad hyd at £400 (heb gynnwys TAW).

Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 15fed o Ionawr 2013, Ysgol Gymuned Cwm y Glo.

